
GOUVÈNÈ CUOMO ANONSE DEPATMAN SANTE ETA NEW YORK ATRIBYE $9 MILYON DOLA A GWOUP 

YO KAP PWOMOTE KOMINOTE KI SAN TABAK NAN ETA NEW YORK 

 

 

 

Nan kad inisyativ anbisye pou konbat itilizasyon tabak, Gouvènè Andrew M. Cuomo anonse plan jodia 

pou atribye $9 milyon dola a òganizasyon lokal yo kap travay pou fè New York vini yon Eta ki lib san 

tabak.  

 

Prim yo pral fèt atravè Depatman Sante Eta New York Biwo Kontwòl Tabak, kap chèche aplikasyon nan 

òganizasyon kominote yo. Finansman total pou inisyativ Kominote san Tabak yo espere pou li atenn $9.4 

milyon dola, dispèse sou yon peryòd senkan. Montan finansman anyèl yo pral varye ant $325,000 a 

$500,000, depannde kantite moun ki genyen nan yon kominote. Depatman an espere pou l atribye yon 

total jiska 25 kontra. Delè limit pou aplikasyon yo se 25 Fevriye 2014.  

 

“Nou te fè anpil pwogrè nan rann eta nou pi ansante nan redwi fimen men gen anpil lòt bagay nou ka fè 

pou rann New York lib san tabak,” Gouvènè Cuomo te deklare. “Atravè prim sa yo, nap itilize estrateji ki 

baze sou kominote pou konbat itilizasyon tabak ak pwomote prevansyon maladi kwonik. Finansman sa a 

ap sipòte prevansyon ak rediksyon sigarèt nan ede Nouyòkè yo pou yo vin pi ansante ak viv pi lontan.”  

 

Depatman Sante Eta (DOH) planifye pou devlope yon rezo kontraktè nan tout eta ki pral konbine efò 

angajman kominote a ak defans jèn anba non Reality Check. Nan kad pwogram lan, Reality Check pral 

angaje yon nwayo gwoup jèn ki gen laj ant 13-18 ane nan aktivite aksyon oryante ak anseye yo 

konpetans ki nesesè pou angaje nan travay kontwòl tabak ki gen rapò a règleman. Jèn yo pral patisipe 

nan yon gwoup ki bay sipò, travay avèk oryantasyon adilt, pou pran aksyon pou bese, redwi oswa 

elimine pratik komèsyal twonpez endistri tabak la. 

 

Kontraktè yo pral egalman egzije pou angaje ak edike moun ki angaje nan kominote a, lidè, òganizasyon 

ak piblik jeneral la nan fason pou ranfòse règleman ki gen rapò a tabak ki prevni ak redwi itilizasyon 

tabak, redwi jèn yo ki ekspoze nan komèsyalizayson danjere tabak nan anviwonman andetay, limit 

ekspozisyon dezyèm moun kap respire tabak la, ak redwi imaj tabak nan medya a.   

“Depandans tabak se toujou koz prensipal maladi ak mòtalite nan Eta New York ansanm avèk nan 

Etazini,” te deklare Nirav R. Shah, MD, MPH, Komisyonè Sante Eta. “Si nou ka travay ansanm pou kreye 

yon eta ki lib san tabak, nou kapab de fason siyifikatif diminye enpak tabak nan lavi Nouyòkè yo.”  

 

Chak ane, apeprè 25,000 moun mouri prematireman akoz de konsomasyon sigarèt. Preske 570,000 

Nouyòkè soufri maladi grav ki dirèkteman atribye a sigarèt, sa ki gen ladan poumon ak kansè nan bouch, 

maladi nan kè, konjesyon serebral ak maladi poumon obstriktif kwonik. Sigarèt se koz prensipal plizyè 

kansè, maladi kè ak konjesyon serebral, e li se koz ki mennen nan maladi poumon obstriktif kwonik 

(COPD), sa ki enkli bwonchit kwonik ak anfizèm.  

 

Chak ane nan Eta New York, $8.17 milya dola nan depans medikal te atribye a tabak ak sigarèt. Frè 

finansye sa yo te ogmante lè depans swen sante te koze pa moun ki ekspoze nan lafimen sigarèt, san yo 

pa fimen sigarèt, siga ak fimen pip, dife ki gen rapò a fimen, ak depans nan pèt pwodiktivite te enkli. 

 

Jèn yo espesyalman vilnerab a eksperyans tabak, e vas majorite adilt ki fimen te kòmanse fimen lè yo te 

adolesan. Efò yo pou redwi kantite jèn kap fimen yo te dènyèman kòmanse demontre rezilta pozitif. 

Byen bònè nan mwa sa a, DOH te anonse rezilta yon rapò ki te prezante akonplisman Lwa sou 

Prevansyon ak Itilizasyon Tabak lakay Adolesan yo (ATUPA), sa ki monte pousantaj adolesan ki fimen yo 

te dramatikman bese akoz de efò yo sa ki te rann li difisil pou adolesan yo achte sigarèt. 

 

ATUPA egzije detayan yo pou jwenn prèv pozitif ke yon moun kap achte sigarèt gen omwen laj 18 ane. 

Anba pwogram lan, fimen pami elèv lekòl Segondè New York yo te diminye de 53 pousan, apati de yon 

nivo elve 27.1 pousan nan ane 2000 ak jis 11.9 pousan nan 2012. Depi 1997, plis pase $27.6 milyon dola 

nan amann te prelve kont 38,018 pou lavant andetay tabak a minè yo. 

 

Biwo kontwòl Tabak anvizaje tout Nouyòkè yo ap viv nan yon sosyete ki lib san tabak ak vize pou prevni 

inisyasyon itilizasyon tabk, pwomote sispansyon itilizasyon tabak, ak elimine ekspozisyon dezyèm moun 

ki ekspoze a nan lafimen sigarèt. Misyon l se pou redwi maladi ak mòtalite ak fado sosyal ak ekonomik ki 

koze pa itilizasyon tabak. Pou plis enfòmasyon sou Biwo Kontwòl Tabak, vizite  

http://www.health.ny.gov/prevention/tobacco_control/program_components.htm.  

